
GOUVÈNÈ HOCHUL ANONSE KÒMANSMAN KONSTRIKSYON PWOJÈ BRIZ LAM 
VITAL OLAJ STATEN ISLAND K AP KOUTE 107 MILYON DOLA  

  

Efò pou rezistans kotyè a pral pwoteje litoral Tottenville la kont aksyon vag mòtèl 
ak amelyore kalite dlo nan Bè Raritan  

  
Jodi a, Gouvènè Kathy Hochul anonse kòmansman konstriksyon Briz Lam Vital (Living 
Breakwaters) nan dlo, yon efò k ap koute 107 milyon dola ki pral bay rezistans fizik, 
sosyal ak ekolojik pou rivaj Sid Staten Island. 2400 pye lineyè briz lam, ki gen ladan uit 
estrikti an pyè ak beton ekolojik ranfòse ki sibmèje pasyèlman, pral redui risk vag 
tanpèt ak konbat ewozyon alontèm plaj sou Pak Conference House la.  
  
"Briz lam vital yo se yon bèl egzanp ki montre angajman eta pou rekonstwi pi byen 
apre Gwo Tanpèt Sandy a", Gouvènè Hochul te deklare. "Apwòch inovatè pou 
rezistans lan demontre New York ap ouvri chemen nan konbat efè chanjman klimatik 
ak pwoteje abitan Staten Island yo, kay yo ak kominote yo ak resous natirèl zile a. Jan 
nou te wè avèk Gwo Tanpèt Sandy a epi tou dènyèman avèk Ida, tanpèt yo fè ravaj 
nou pa ta imajine epi devaste kominote yo byen vit. Nou dwe envesti nan pwojè tankou 
sa ki fè New York vin pi rezistan ak pi byen pwoteje nou kont kòlè Manman Lanati".  
  
Apati vas modèl vag idwodinamik, briz lam yo te konsevwa pou redui vag yo k ap 
atenn bilding sou tè yo ak wout yo ki pi ba pase twa pye wotè, pwoteje kominote sou 
kot ki ba ki te viv pèt lavi trajik lè vag pisan yo te ranvèse kay yo pandan Gwo Tanpèt 
Sandy an. Pwojè a te konsevwa pou ranvèse enpak plizyè deseni ewozyon sou plaj 
nan kaptire sediman yo sou litoral la, sa ki pèmèt plaj la elaji pandan ane yo ap pase.  

  
Anplis pwoteksyon kay ak biznis yo sou rivaj Sid la, briz lam yo pral konstwi avèk "krèt 
resif"—akimilasyon wòch sou kote briz lam ki bay fas ak oseyan—ak "ri resif"—espas 
piti ant krèt resif yo. Karakteristik sa yo modifye konpòtman vag la epi bay opòtinite 
abita pou yon divèsite lavi marin, avèk enstalasyon zuit vivan ki ta dwe swiv achèvman 
konstriksyon an nan ane 2024.  
  
Kòmansman konstriksyon an make yon gwo etap pou pwopozisyon gayan SCAPE 
Landscape Architecture nan konkou Rekonstwi nan Konsevwa (Rebuild by Design), 
yon repons ak Gwo Tanpèt Sandy ke Depatman Lojman ak Devlopman Iben Etazini te 
lanse an 2013.  

  



RuthAnne Visnauskas, ki se Komisè Renouvèlman Kay ak Kominote yo (Homes 
and Community Renewal, HCR) nan Eta New York, te deklare, "Adapte ak klima k 
ap chanje nou an vle di nou dwe panse yon fason kreyatif sou jan pou nou pwoteje 
Nouyòkè yo kont tanpèt alavni. Briz lam vital yo entegre efò rekiperasyon alontèm Eta 
nou avèk teknoloji inovatè ki pral fè anviwònman ak kominote nou yo vin pi rezistan. 
Nou fyè pou nou reyalize pwojè istorik sa a".  
  
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la Basil Seggos te deklare, "Chanjman klimatik nou 
an, ki akonpaye ak nivo lanmè ki ogmante ak plis evènman meteyowolojik ekstrèm, ap fini 
ak rivaj nou yo, depase enfrastrikti yo ak menase kominote yo. Rekonstwi pi byen pou 
pwoteje Nouyòkè yo ak garanti resous natirèl nou mande solisyon inovatè ki priyorize 
rezistans ak minimize enpak anviwònmantal. Anons jodi a se plis prèv angajman dirab 
Eta New York la pou ede Staten Island ak rejyon an pi byen prepare pou gwo tanpèt ak 
konsekans chanjman klimatik ki koute chè epi ki gen konsekans destriktif".  
  
Konseye Jeneral ak Ofisye an Chèf Afè Ekstèn GOSR, Emily Thompson, te 
deklare, "GOSR fyè pou kòmanse konstriksyon sou briz lam vital yo, ki anbrase istwa 
Tottenville kòm 'Vil Zuit Konstwi' pandan l ap pwoteje ak prezève avni li fas ak 
chanjman klimatik ak nivo dlo yo k ap ogmante".  

  

Reprezantan Nicole Malliotakis, te deklare, "Mwen kontan pou wè eta a kòmanse 
konstriksyon Pwojè Briz Lam Vital yo nan rivaj sid Staten Island lan. Swa se Gwo 
Tanpèt Sandy oswa rès Tanpèt Twopikal Ida dènyèman an, li klè nou bezwen plis 
envestisman nan enfrastrikti, rediksyon inondasyon ak pwojè rezistans. Pwojè sa a pral 
kontribiye anpil nan pwoteje kominote ozalantou a avèk pwoteksyon kont dlo tanpèt 
alavni ak ewozyon plaj alontèm. Mwen pa ka tann pou travay ansanm ak biwo 
Gouvènè a jiska achèvman pwojè sa a epi asire lòt pwojè yo tankou Dig Kot Lès (East 
Shore Sea Wall) ak Senti Ble Mid-Island (Mid-Island Bluebelt) fini alè".  
  
Senatè Andrew Lanza te deklare, "Sa gen 7 ane depi m ap travay ansanm avèk 
Senatè Schumer ak Biwo Rekiperasyon apre Tanpèt Gouvènè a pou nou kapab 
anonse konstriksyon pwojè sa a kòm yon fason pou diminye kalite inondasyon nou te 
temwen pandan Gwo Tanpèt Sandy a. Kalite pwojè sa yo se sèl fason pou fè fas ak 
inondasyon ki te rive nan Staten Island pandan plizyè jenerasyon akòz tanpèt souvan 
yo. Mwen rekonesan, nan non rezidan Staten Island yo, pou Gouvènè Hochul ak 
Komisè Visnauskas dèske yo pèmèt pwojè enpòtan sa a ap vanse".  
  
Manm Asanble a Michael Reilly te deklare, "Objektif pandan pifò semèn pase a se te 
sou rezistans ak tanpèt, se poutèt sa mwen kontan wè pwojè vital sa a pou ranfòse litoral 
nou an ak pwoteje kominote nou alavni. Mwen remèsye Gouvènè Hochul, epi Biwo 
Rekiperasyon apre Tanpèt Gouvènè a ki te reyalize efò sa a depi nan kòmansman".  
  
Prezidan Awondisman Staten Island James Oddo te deklare, "Tanpèt ekstrèm 
Staten Island te fè fas yo, depi nan Gwo Tanpèt Sandy rive nan Tanpèt Twopikal Ida, 
te ranfòse enpòtans pwojè enfrastrikti inovatè yo pou pwoteje lavi ak pwopriyete. Mwen 



felisite Gouvènè Kathy Hochul ak Biwo Rekiperasyon apre Tanpèt Gouvènè a pou gwo 
etap sa jodi a, kòmansman konstriksyon pwojè Briz Lam Vital nou t ap tann depi 
lontan. Pwojè sa a pral ede pwoteje litoral Tottenville kont aparisyon tanpèt alavni ak 
kreye yon abita maren bò lanmè a, k ap anrichi ekosistèm bò dlo a pou lavi sovaj ak 
pou itilizasyon lwazi piblik".  
  
Manm Konsèy Vil la, Joe Borelli, te deklare, "Pwojè nou t ap tann depi lontan an pral 
finalman rezoud pwoblèm inondasyon ki te rive nan pati Staten Island sa a pandan 
plizyè jenerasyon".  
  
Direktris Fondatè SCAPE, Kate Orff, te deklare. "Briz Lam Vital la reprezante plizyè 
ane travay an ekip—rechèch, pwomnad sou rivaj, pilòt zuit, modèl idwodinamik ak 
reyinyon planifikasyon kominotè. Kidonk, anpil moun pandan anpil ane te bay 
kontribisyon ki presye. Se yon bagay ki enspiran pou wè modèl enfrastrikti kotyè ble-
vèt la ak pwoteksyon kominote a kounye a k ap reyalize nan Bè Raritan".  
  
Biwo Rekonstriksyon Apre Tanpèt Gouvènè a te etabli nan mwa jen 2013 pou kowòdone 
efò rekiperasyon nan tout eta pou gwo tanpèt Sandy, Siklòn Irene, ak Tanpèt Twopikal 
Lee. Atravè Pwogram Rekiperasyon Lokatif NY Rising (NY Rising Housing Recovery), 
pwogram Ti Bisnis yo (Small Business), pwogram Rekonstwiksyon Kominotè (Community 
Reconstruction), pwogram Enfrastrikti (Infrastructure) ak pwogram Rekonstwiksyon apati 
Konsepsyon (Rebuild By Design) li yo — GOSR ap envesti 4.5 milya dola nan 
Sibvansyon Global Devlopman Kominotè federal - Finansman pou Rekiperasyon apre 
Dezas yo pou pi byen prepare New York pou move tan ekstrèm yo. Plis enfòmasyon sou 
GOSR ak pwogram li yo disponib sou entènèt isit la.  

